
GOUVÈNÈ CUOMO ANONSE PWOGRÈ SOU PWOJÈ AKSELERATÈ BIZNIS YO NAN REJYON FINGER LAKES  

 

Pwojè a Kòmanse pou Ede Antreprenè Lanse Konpayi yo epi Kreye Anviwon 1.000 Dyòb  

 

Gouvènè Andrew M. Cuomo te anonse Empire State Development (ESD) ak High Tech Rochester (HTR) 

lanse premye faz Finger Lakes Business Accelerator Cooperative lan, yon pwojè ki gen plizyè faz ki pral 

bay sèvis sipò komèsyal konplè pou konpayi ki fenk louvri atravè tout sektè nan rejyon Finger Lakes yo. 

Eta New York bay yon sibvansyon $5 milyon nan pwojè a pandan pwosesis Consolidated Funding 

Application (CFA) 2011 ak 2012 la, epi yo estime inisyativ la pral kreye plis pase 1.000 nouvo dyòb sou 

fòm kreyasyon ak espansyon komèsyal nan senk premye ane reyalizasyon li.  

 

“Finger Lakes Business Accelerator Cooperative se yon pwojè tou nèf ki pral sipòte biznis epi pote 

kwasans ekonomik atravè tout sektè endistri nan rejyon an,” te deklare Gouvènè Cuomo. “Inisyativ la 

pral pote sèvis komèsyal ki enpòtan anpil pou biznis ki fenk ap louvri ak ti biznis nan Finger Lakes, epi ak 

sipò Eta New York Koperativ la ap vanse nan objektif li pou fè pwomosyon devlopman ekonomik atravè 

rejyon an.” 

 

Pwojè a, Finger Lakes Regional Economic Development Council (FLREDC) te idantifye kòm yon pwojè 

priyorite pandan twa lane youn dèyè lòt, pral kreye yon sistèm ‘nwayo konpetans’ ki pral kowòdone ak 

konsolide enkibasyon fragmante rejyon an ak sèvis komèsyalizasyon teknoloji jounen jodi a. Koperativ la 

pral sèvi yon pakèt biznis, depi nan ti antrepriz sèvis rive nan konpayi ki fenk lanse ekii baze sou 

teknoloji, avèk objektif pou mete ansanm espètiz ak resous ki nesesè pou akselere kwasans ti biznis 

anba yon sèl chapo epi kreye yon mas enpòtan aktivite antreprenè.  

 

Finger Lakes Business Accelerator Cooperative se yon patenarya ant antreprenarya rejyon an ak 

òganizayon komèsyalizasyon teknoloji, san bliye HTR, Rochester Institute of Technology’s (RIT) Venture 

Creations and Center for Urban Entrepreneurship, Center for Emerging and Innovative Sciences, Excell 

Partners, Rochester Angel Network, Greater Rochester Enterprise, SCORE Rochester, Technology Farm 

nan Geneva, òganizasyon nan sektè teknoloji ak New York State Small Business Development Centers 

nan rejyon an, Ajans Devlopman Endistriyèl ak Konsèy Envestisman Mendèv. 

Pwojè a pral fasilite fondasyon elaji rechèch nan inivèsite rejyon Finger Lakes la, filyè solid prensipal 

konpayi endistriyèl yo, ak istwa aktivite antreprenè. Rejyon an se youn nan rejyon pi pwodiktif eta a nan 

sa ki konsènen rechèch ak devlopman, kreyasyon teknoloji, ak fòmasyon biznis. Sou senk lane ki sot pase 

yo, University of Rochester ak RIT resevwa plis pase $2,2 milya nan sibvansyon rechèch ekstèn. 

Rochester klase tou pami senk premye vil nan nasyon an nan sa ki konsènen kantite patant pou chak 

grenn abitan. 

 

HTR, ki se yon filyal University of Rochester, ak RIT gradye 60 konpayi ki soti nan enkibatè yo ak 50 lòt 

kap devlope pou kounye a. Sou sen lane ki sot pase yo, HTR pou kont li ede kreye ouben konsève 2.554 

dyòb epi jenere $496 milyon kòm enpak ekonomik total.  

 

“Nou rekonesan anpil dèske Eta New York ap bay sipò pou pwojè Finger Lakes Regional Business 

Accelerator a,” te deklare Jim Senall, prezidan HTR. “M apiye san pousan deklarasyon Gouvènè Cuomo ki 

di youn nan kle pou devlope ekonomi rejyon nò New York pral kijan pou nou esplwate vreman 

inovasyon ak lespri antrepriz nan rejyon an. Pwojè sa pral kreye kolaborasyon, kowòdinasyon ak 

estansyon sèvis ki nesesè pou akselelere kwasans ti biznis.”  

 

“Finger Lakes Business Accelerator Cooperative pral sèvi yon gwo kantite biznis, depi nan ti antrepriz 

sèvis rive nan antrepriz ki fenk louvri eki chita sou teknoloji, ak objektif akselerasyon kwasans ti biznis 

lokal yo,” te deklare Prezidan, Direktè Egzekitif & Komisyonè Kenneth Adams. “Mwen di bravo pou HTR 

ak Finger Lakes Regional Economic Development Council pou pou wòl yo jwe nan fè pwojè san parèy sa 

dekole.” 

 

Dirijan Majorite Asanble a, Joseph D. Morelle, te di konsa, "Inovasyon te konstwi ekonomi rejyon nò a, 

epi li pral enpòtan anpil pou konstwiksyon nouvo ekonomi nou an tou. Atravè Business Accelerator 

Cooperative la nou pral konble vid ki genyen ant imajinasyon antreprenè a ak mache a, pandan tou n ap 

konstwi yon kowalisyon ajans ak enstitisyon ki pral fè rejyon sa tounen yon sant nouvo aktivite komès. 

M ap remèsye Gouvènè a, High Tech Rochester and Empire State Development pou lidèchip ak 

angajman pèmanan yo nan Upstate." 

 

Senatè Joe Robach te di konsa, “Finger Lakes Business Accelerator Cooperative se yon bèl patenarya ki 

pral sipòte devlopman ti biznis ak lespri antreprenè grasa fòs ki la deja yo nan rejyon an, tankou kolèj ak 

inivèsite yo, ak baz rechèch ak konsepsyon laj nou an. Siksè ti biznis ak sa ki fenk ap kòmanse yo nan 

rejyon Finger Lakes vital pou siksè jeneral ekonomi eta nou an. ” 

 

“Se yon pwojè revolisyonè ki pral ogmante kantite antreprenè nan rejyon an epi fasilite kreyasyon 

nouvo konpayi nan rejyon nou an,” te deklare Ko-Prezidan Finger Lakes Regional Economic Development 

Council, Prezidan University of Rochester,Joel Seligman, ak Direktè Egzekitif Wegmans Food Markets, 

Danny Wegman. “Sèvis sipò komèsyal enpòtan anpil epi Finger Lakes Business Accelerator Cooperative 

pral ogmante kapasite epi kowòdone sipò sa ki nesesè anpil.”  

 

“Fasilite kwasans konpayi a nan kòmansman li - sitou nan domèn teknoloji  – se yon eleman esansyèl 

kwasans ekonomik,” te deklare Theresa Mazzullo ak Christine Whitman, ko-prezidan Finger Lakes 

Regional Economic Development Council Entrepreneurship ak Innovation Work Group. “Business 

Accelerator Cooperative pral pèmèt rejyon an reyalize objektif kreyasyon yon ekosistèm ekonomik 

pwospè, pa sèlman ak devlopman blòk konstriksyon inovasyon, talan ak kapital ki nesesè pou devlope 

konpayi yo ki fenk louvri yo, men tou nan makonnen yo ansanm nan yon sistèm sipò inifye.” 

 

ESD apwouve finansman pou yon sistèm konferans videyo nan tout rejyon an ki pral konekte antreprenè 

ki nan rejyon Finger Lakes yo ak sèvis, espètiz ak resous ki nesesè pou devlopman biznis yo. Premye kat 

sit pou sistèm konferans videyo yo ap depwaye kounye a. HTR’s Lennox Tech Enterprise Center ki nan 

Henrietta pral sèvi kòm yon sant ak sit satelit nan SUNY Geneseo nan Konte Livingston, Upstate Medtech 

Centre nan Batavia nan Konte Genesee, ak Excell Partners nan Eastman Business Park. Sit nan Konte 

Ontario, Orleans, Wayne, Yates ak Seneca nan pwosesis devlopman yo. Ekipman konferans videyo pral 

enstale sou sit satelit yo nan fen ane a.  

 

Sistèm konferans videyo a se youn nan eleman pwojè Koperativ plizyè faz la. Nan kòmansman ane a, 

Koperativ la te lanse www.RocGrowth.com, yon pòtay sou entènèt pou antreprenè rejyon an. Sit la, ki 

kontinye ap devlope, gen ladann yon katalòg resous ak konsèy sou kesyon legal, envestisman kapital, 

aplikasyon sibvansyon, maketing, rezotaj, ak jesyon pou konpayi ki fenk ap lanse, san bliye yon nouvo 

seri videyo yo rele “Startup Insider.” 

 

HTR ap travay ak Buckingham Properties pou konstwi yon sant 100.000 pye kare nan Alexander Park nan 

Rochester. Bilding lan pral gen ladann espas enkibasyon, laboratwa pou fabrikasyon pwototip sou ti 

echèl, laboratwa imid pou konpayi byotèk, yon oditoryòm ak espas pou evenman, epi espas biwo pou 

pèsonèl HTR la, kapital risk ak antreprenè. Enstalasyon $20 milyon an pral sèvi kòm poto mitan pou yon 

devlopman 8-ak pi gran kap gen plizyè itilizasyon nan sit la, sa ki pral kreye yon distri komèsyal ak 

rezidansyèl dinamik nan kè Rochester.  

 

Bilding lan te fèt tou pou sèvi kòm sant kowòdinasyon pou aplikasyon Finger Lakes Innovation Hot Spot 

Consortium lan, yon nouvo inisyativ Gouvènè Cuomo te anonse byen bonè ane sa ki pral ede 

komèsyalize rechèch epi bay konpayi ki fenk louvri sèvis sipò ak avantaj fiskal spesyalize. Pwopozisyon 

Finger Lakes Innovation Hot Spot la, yon patenarya ant HTR ak RIT, pral ogmante kapasite enkibasyon 

rejyon an epi ranfòse sèvis ki fasilite devlopman konpayi kap ouvri atravè tout rejyon an ak yon fokis 

patikilye sou kominote nan zòn riral ak anndan vil ki defavorize yo. 

